
Հայաստանի Հանրապետության կառավարությունը որոշում է`

1. Հայաստանի Հանրապետության կառավարության 2005 թվականի հունվարի 25-ի «Պետական ոչ առևտրային կազմակերպությունների և հարյուր տոկոս` պետությանը սեփականության իրավունքով պատկանող բաժնեմաս ունեցող փակ բաժնետիրական ընկերությունների գործադիր մարմինների ընտրության (նշանակման) ընդհանուր կարգը և նրանց հետ կնքվող աշխատանքային պայմանագրերի օրինակելի ձևերը հաստատելու մասին» N 224-Ն որոշման N 1 հավելվածը լրացնել նոր` 11.3-րդ, 11.4-րդ և 11.5-րդ կետերով.

«11.3. Պաշտոնի նշանակելու իրավասություն ունեցող անձը պետական ոչ առևտրային կազմակերպության տնօրենի թափուր պաշտոնին ժամանակավոր պաշտոնակատար նշանակում է մինչև վեց ամիս ժամկետով:
11.4. Եթե գործադիր մարմնի թափուր պաշտոնի համար հայտարարված մրցույթը համարվում է չկայացած, ապա Ժամանակավոր պաշտոնակատարի պաշտոնավարման ժամկետը կարող է երկարաձգվել մեկ անգամ 3 ամիս ժամկետով:

11.5. Մինչև սույն կարգին համապատասխան պետական ոչ առևտրային կազմակերպության տնօրենի թափուր պաշտոն զբաղեցնելու մրցույթի արդյունքներով պաշտոնի նշանակումը տնօրենի թափուր պաշտոնը ժամանակավորապես կարող է զբաղեցնել միայն այն անձը, ով բավարարում է սույն կարգով և այլ իրավական ակտերով տնօրենի թափուր պաշտոնի համար հայտարարված մրցույթի հավակնորդներին ներկայացվող պահանջներին:»: 
2. Հայաստանի Հանրապետության կառավարության 2010 թվականի դեկտեմբերի 16-ի «Հայաստանի Հանրապետության նախարարությունների կազմում գործող` ծրագրեր իրակա​նաց​​նող պետական հիմնարկի տնօրենի և հիմնարկի աշխատողների թափուր պաշտոններ զբաղեց​նելու համար մրցույթ անցկացնելու ու մրցութային հանձնաժողովներում հասարակա​կան կազմակերպություններ ընդգրկելու կարգը սահմանելու մասին» N 1668-Ն որոշման N 1 հավելվածը լրացնել նոր` 11.1-ին, 11.2-րդ և 11.3-րդ կետերով`
«11.1. Պաշտոնի նշանակելու իրավասություն ունեցող անձը հիմնարկի տնօրենի թափուր պաշտոնին ժամանակավոր պաշտոնակատար նշանակում է մինչև վեց ամիս ժամկետով:
11.2. Եթե պետական հիմնարկի տնօրենի թափուր պաշտոնի համար հայտարարված մրցույթը համարվում է չկայացած, ապա Ժամանակավոր պաշտոնակատարի պաշտոնավարման ժամկետը կարող է երկարաձգվել մեկ անգամ 3 ամիս ժամկետով:

11.3. Մինչև սույն կարգին համապատասխան հիմնարկի տնօրենի թափուր պաշտոն զբաղեցնելու մրցույթի արդյունքներով պաշտոնի նշանակումը տնօրենի թափուր պաշտոնը ժամանակավորապես կարող է զբաղեցնել միայն այն անձը, ով բավարարում է սույն կարգով և այլ իրավական ակտերով տնօրենի թափուր պաշտոնի համար հայտարարված մրցույթի մասնակիցների ներկայացվող պահանջներին:»:
3. Պետական կառավարման մարմինների ղեկավարներին` սույն որոշումն ուժի մեջ մտնելու օրվան հաջորդող 15-օրյա ժամկետում համապատասխան իրավական ակտերում կա​տա​րել սույն որոշումից բխող համապատասխան փոփոխություններ:  

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 
Կատարող` Անի Բարխուդարյան

ՀԻՄՆԱՎՈՐՈՒՄ

«Հայաստանի Հանրապետության կառավարության 2005 թվականի հունվարի 25-ի N 224-Ն և 

Հայաստանի Հանրապետության կառավարության 2010 թվականի դեկտեմբերի 16-ի N 1668-Ն որոշումների մեջ լրացումներ կատարելու մասին» Հայաստանի Հանրապետության կառավարության որոշման ընդունման վերաբերյալ
«Հայաստանի Հանրապետության կառավարության 2005 թվականի հունվարի 25-ի      N 224-Ն և Հայաստանի Հանրապետության կառավարության 2010 թվականի դեկտեմբերի 16-ի     N 1668-Ն որոշումների մեջ լրացումներ կատարելու մասին» Հայաստանի Հանրապետության կառավարության որոշման ընդունումը պայմանավորված է այն հանգամանքով, որ տվյալ որոշումներում սահմանված չեն, թե պետական ոչ առևտրային կազմակերպության ու Հայաստանի Հանրապետության նախարարությունների կազմում գործող` ծրագրեր իրակա​նաց​​նող պետական հիմնարկի տնօրենների թափուր պաշտոն առաջանալու դեպքում  որքան ժամանակով կարող է նշանակվել փոխարինող և որևէ այլ իրավական ակտով այն կարգավորված չէ: Տվյալ պայմաններում հաճախակի նշանակվում են տնօրենի ժամանակավոր պաշտոնակատարներ և նանց հետ կնքում աշխատանքային պայմանագրեր` անորոշ ժամկետով: Սույն նախագծով նախատեսվում է նաև, որ եթե տվյալ թափուր պաշտոնի համար հայտարարված մրցույթը համարվում է չկայացած, ապա Ժամանակավոր պաշտոնակատարի պաշտոնավարման ժամկետը կարող է երկարաձգվել մեկ անգամ 3 ամիս ժամկետով:

Բացի այդ, սույն կարգով փոխարինողին պաշտոնը զբաղեցնելու համար որևէ պայմաններ չեն առաջադրվում: Այսինքն, տնօրենի ժամանակավոր պաշտո​նա​կատար կարող է նշանակավել յուրաքանչյուր անձ, առանց բավարարելու տնօրենի թափուր պաշտոնը զբաղեցնելու համար ներկայացվող պահանջներին, որն անհրաժետ է տնօրենի թափուր պաշտոնը զբաղեցնելու համար հայտարարված մրցույթի թեկնածուներին: 

Սույն նախագծով առաջարկվում է նախատեսել, որ պետական ոչ առևտրային կազմակեր​պու​թյուն​ների գործադիր մարմինների ընտրության (նշանակման) և Հայաստանի Հանրապետության նախարարությունների կազմում գործող` ծրագրեր իրակա​նաց​​նող պետական հիմնարկի տնօրենի թափուր պաշտոնին փոխարինող նշանակվում է մինչև վեց ամիս ժամկետով: Ինչպես նաև տնօրենի թափուր պաշտոնը ժամանակավորապես կարող է զբաղեցնել միայն այն անձը, ով բավարարում է սույն կարգով և իրավական այլ ակտերով տնօրենի թափուր պաշտոնի համար հայտարարված մրցույթի հավակնորդներին  ներկայացվող պահանջներին:

Հայաստանի Հանրապետության կառավարության որոշման նախագծի մշակվել է Հայաստանի Հանրապետության կառավարության աշխատակազմի անձնակազմի կառավարման վարչության կողմից:

Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում էական նվազեցումներ կամ ավելացումներ չեն նախատեսվում:
ՏԵՂԵԿԱՆՔ N 1

«Հայաստանի Հանրապետության կառավարության 2005 թվականի հունվարի 25-ի N 224-Ն և 

Հայաստանի Հանրապետության կառավարության 2010 թվականի դեկտեմբերի 16-ի N 1668-Ն որոշումների մեջ լրացումներ կատարելու մասին» ՀՀ կառավարության որոշման նախագծի վերաբերյալ 

«Հայաստանի Հանրապետության կառավարության 2005 թվականի հունվարի 25-ի N 224-Ն և Հայաստանի Հանրապետության կառավարության 2010 թվականի դեկտեմբերի 16-ի N 1668-Ն որոշումների մեջ լրացումներ կատարելու մասին» ՀՀ կառավարության որոշման ընդունումը Հայաստանի Հանրապետության պետական բյուջեի եկամուտներում և ծախսերում փոփոխություններ չի առաջացնում:
ՏԵՂԵԿԱՆՔ N 2

«Հայաստանի Հանրապետության կառավարության 2005 թվականի հունվարի 25-ի N 224-Ն և 

Հայաստանի Հանրապետության կառավարության 2010 թվականի դեկտեմբերի 16-ի N 1668-Ն որոշումների մեջ լրացումներ կատարելու մասին»  ՀՀ կառավարության որոշման նախագծի վերաբերյալ 

«Հայաստանի Հանրապետության կառավարության 2005 թվականի հունվարի 25-ի      N 224-Ն և Հայաստանի Հանրապետության կառավարության 2010 թվականի դեկտեմբերի 16-ի     N 1668-Ն որոշումների մեջ լրացումներ կատարելու մասին»  ՀՀ կառավարության որոշման ընդունումը այլ նորմատիվ իրավական ակտերի ընդունման անհրաժեշտություն չի առաջացնում:
Տ Ե Ղ Ե Կ Ա Ն Ք

«Հայաստանի Հանրապետության կառավարության 2005 թվականի հունվարի 25-ի N 224-Ն և Հայաստանի Հանրապետության կառավարության 2010 թվականի դեկտեմբերի 16-ի N 1668-Ն որոշումների մեջ լրացումներ կատարելու մասին»  Հայաստանի Հանրապետության կառավարության որոշման նախագծի վերաբերյալ առաջարկությունների և դիտողությունների
	Առաջարկության հեղինակը (գրության ամսաթիվը, գրության համարը)
	Առաջարկության բովանդակությունը
	Եզրակացություն
	Կատարված փոփոխություն-ները

	ՀՀ ֆինանսների նախարարություն 
	1. Նախագծով նախատեսվում է, որ պաշտոնի նշանակելու իրավասություն ունեցող անձը պետական ոչ առևտրային կազմակերպության տնօրենի թափուր պաշտոնին փոխարինող նշա​նակում է մինչև վեց ամիս ժամկետով: Հայաստանի Հանրապետության կառավա​րու​թյան 2005 թվականի հունվարի 25-ի        N 224-Ն և Հայաստանի Հանրապետության կա​ռավարության 2010 թվականի դեկտեմբերի 16-ի N 1668-Ն որոշումներով սահմանվում է, որ պետական կազմակերպության գործադիր մարմնի թափուր պաշտոնի համար անցկացվում է բաց մրցույթ: 

Սակայն, հնարավոր են դեպքեր, երբ վեց ամսվա ընթացքում մրցույթի արդյունքում հաղթող չճանաչվի կամ մրցույթը համարվի չկայացած: Տվյալ դեպքում տնօրենի թափուր պաշտոնին փոխարինող անձի հետագա պաշ​տո​նավարման հետ կապված հարաբե​րու​թյունները բաց են մնում, ուստի առաջարկում ենք նախագծով նախատեսել նաև վերոնշյալ ժամկետի ավարտից հետո տնօրենի ժամանակավոր պաշտոնակատարի պաշտո​նա​վար​ման հետ կապված հարաբերությունների կարգավորումը:

2. Միաժամանակ հայտնում ենք, որ նախագծի 1-ին կետի 3-րդ պարբերությունում նախադասությունը թերի է շարադրված:
	
	1. Ընդունվել է: Խմբագրվել է:

2. Ընդունվել է: Խմբագրվել է:

	ՀՀ արդարադատության նախարարություն
	1. նախագծի 1-ին կետով լրացվող 11.4-րդ կետի բովանդակության խմբագրությունը թերի է: Այդ առումով նշված կետի դրույթներն անհրաժեշտ է վերանայել և խմբագրել՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները,

2. նախագծի 3-րդ կետում «տնօրենի փոխարինողի» բառերն անհրաժեշտ է փոխարինել «տնօրենին փոխարինող անձի» բառերով՝ համաձայն «Իրավական ակտերի մասին» ՀՀ օրենքի 36-րդ հոդվածի պահանջների:

3. Նախագիծն անհրաժեշտ է համաձայնեցնել ՀՀ ֆինանսների նախարարության  հետ:
	
	1. Ընդունվել է: Խմբագրվել է:

2. Ընդունվել է: Խմբագրվել է:

3. Ընդունվել է: Համաձայնեցվել է:


